
ДАРА ТҰЛГА БЕЙБАРЫС
«Оқуға құштар мектеп» жобасы аясында
Мақсаты: оқушыларды Рахымжан Отарбаевтың «Бейбарыс Сұлтан» тарихи драмасы арқылы Сұлтан Бейбарыстың өмірбаянымен таныстыру.
Ердос:
Туған елден жатқаныңмен тым алыс,
Өзің жәйлі тоқтамаған ой ағыс.
Кең әлемге Қыпшақ атын шығарған,
Египетте сұлтан болған Бейбарыс.
Айсырға:
О,Бейбарыс! Ешкім төстеп жеңбеген,
Әулиенің әулиесі сен деген.
Сан ғасырлар өтсе дағы ерлікпен,
Ұран салған жеңіс атты мінбеден!
Музыка
1 қойылым
(Сахнада анасы мен 7-8 жасар кішкене Бейбарыс көрініс береді).

АНАСЫ (балаға ұмтылып): Қайда жүрсің, Барысымау? Іздемеген жерім қалмады. Суға түсіп кетті ме деп, иманым ұшты ғой.
БАЛА: Садақ тартып ойнадым. Құс қарадым, ан қақтым.
АНАСЫ: Жайық жағаладым де. Жайық деген ұлы дария, онымен ойнама, балам. Мұнда бекіре деген балық өседі. Қасиетті. Толқын бетінде қызғыш құс ұшып жүр. Әне, әне, кердің бе?
БАЛА: Көрдім.
АНАСЫ: Ол да киелі.
БАЛА: Ту-у, бәрі қасиетті екен.
АНАСЫ: Туған жерде бәрі де қасиетті, ұлым. Жайықтың даласында жусан деген сағыныштың  шөбі өседі.
БАЛА: Жусан? Оны неге қасиетті дейді?
АНАСЫ: Өйткені, сағынған жан иіскесе ғана жұпар шашады.
БАЛА: Ғажап. Мен де сағынып келіп иіскесем жұпар шаша ма?
АНАСЫ (ойланып қалып): Ұзақ сағынғаннан сақтасын тәңірім. Құса боласын, қулыным.
Автор: Бейбарыс 1223 жылы дүниеге келіп, 10 жасында ата - анасынан айрылып, кұлдық қамытын киіп, басқа елге сатылып кетті. Өмірдің ең ащы кезендерін өзінің табандылығы, кайсарлығы, кыпшаққа тән батылдығы мен өжеттігінің арқасында Бейбарыс 1260 жылы қазан айында 37 жасында таққа отырды.
Музыка
2 қойылым
БЕЙБАРЫС (көзін оқыс ашып альп): Сөйле, Тәңірберді, жалғастыр жылнамаңды.
ТӘҢІРБЕРДІ: «Құлағу мен Кетбұқа ноянның әскеріне қарсы ғазауат басталды. Кәпір колы Каирға таяғанда бәдәуилер көмекке жетті. Әскербасы Бейбарыс ақ боз атпен ойқастап, қоршауға түскен кәпірлерге қарсы қолма-қол шайқас салды. Ұрыста Құтіз әмірші қаза тапты. Таққа Бейбарыс сұлтан отырды».
ҚАЛАУЫН: Оның иен даланы гүлзар баққа бөлегенін, шаһарда тәртіп орнатқанын, кесірді тиғанын, ел-жұрты етегі мен есін жиғанын неге жазбайсың?
БЕЙБАРЫС (асасын көтеріп): Жә! Жылнамашы, таққа отырған соң менің есіміме қандай атаулар қосылып еді?
ТӘҢІРБЕРДІ (ширшықталған қағазын жазып): Абулфутух Рукнуддин уа дүние Бейбарыс бин Абдулла ая Бундукдари ас-салиха ан-Наджани ал-Аюби ан Ханафи ат-турки...
БЕЙБАРЫС (асасын көтеріп): Жә! Бір-бірін бұйдамен жетелеген керуендегі түйе сынды екен. Көтеріп жүру де оңай болмас (көңілсізденіп). Осының бәрі анам байғұстың «Барысым» деген жалғыз ауыз сөзіне тати ма? Уай, дуниеай!
Автор: Бейбарыс монғол, крест жорықтарын жеңіп, Сирия, Египет, Иран, Грузия, Алтын орда, Франция, Англия сияқты елдермен қарым - қатынас жасады. Өзінен ірі елдермен бейбіт, айлалы дипломатиялық қатынас жасаса, ұсақ  мемлекеттерді басып алып ірі Халифат құрды. Оны 17 жыл 2 ай 12 күн биледі.
Музыка
3 қойылым
ТӘҢІРБЕРДІ ( кіріп келе жатады): Алтын ордадан елші келді, әміршім.
БЕЙБАРЫС: Алтын Ордадан елші келді!!! Не дедің, жаным-ау?!
БЕЙБАРЫС: Алдынан өзім шығамын. (Бейбарыс есікке аптығып, жүгіре басады. Елшіні құшақтап кері оралады). Шынымен, Алтын Ордадан, Берке ханнан ба?
ЕЛШІ: Алтын Ордадан, Берке ханнан, әміршім (басын иіп, бүгіліп тәу етеді)
БЕЙБАРЫС (қолын көтеріп): Сабыр қыл, елшім. Сәлемдеме қайда?
ЕЛШІ! (таңырқап): Он екі туйге артылған асыл кездеме...
БЕЙБАРЫС: Жо-Жок. Асыл мен алтын керек болса менен сұра. Жусан бар ма, Жайығымның жусаны!
ЕЛШІ: Е-е, шөп пе (калтасынан шығарып ұсынады). Бар.
БЕЙБАРЫС (ышқынып): Шөп емес ол! Бір туп жусан. Саңғынышым менің. Қане иіскейін, жұпар иісін шығар ма екен? (Иіскейді). Бұрқырап тұр ғой (көзінен жас парлап коя береді). Мені де сағынган екен-ау... Жайығымның, халкымның, әке-шешемнің, бәрі-бәрінің иісі жұпар шашып қоя берді ғой. (Айқайлап) Тәжі Бақыт, қайдасың? Тәжі Бақыт, жусан, Жайыктың жусаны іздеп келді мені!
ТӘЖІ БАҚЫТ (қолына алып): Иісі неткен ғажап. Иемау, осы екен ғой сағынышың.
БЕЙБАРЫС: Осы.	
Автор: 1277 жылы 54 жасында өзінің уәзірі Қалауының қолынан кенеттен өлді. Денесі Дамаскіге жерленді. Мамлюктер 1250 - 1517 жылға дейін билік құрды.
Музыка
Тоғжан
Қыпшақ атын мақтан қылып ғаламға,
Ойлар салып ұлттық таным санаға.
Қасиетіңнен өшпес мәңгі сый тартып.
Жетектейсің имандыны әлі алға.
Санжар
Даналардың данасысың ақиық,
Әр ізіңнен жыр тыңдаймын мен ұйып.
Жүргендейсің туған елде жан баба,
Ұрпагыңның тамырына қан құйып!
Барлығы:
Назарларыңызға рақмет!
